3 JUAN

Apostol Juanpa quima caq cartan

Que quima caq cartataqa auquin apostol Juanmi escribin cuyashqan Gayupagq.
Gayoga carqgan creyicoqcunapa allapa alli pastornincunam. Juanqa Gayuta willan
alli ruraq cashqanpita nunacuna alabayashqantam. Tsenollam céyitsicun Diotrefes
nunapa mana alli portaquininta. Juan cachashqgan yachatsicoqcunata mana
chasquishqanta, y quiquin Juanpaq wasan rimashqanta.

Gayuta Juan saludan

INoga mandacoq Juanmi, cuyé amigu
Gayu, saludarniqui cartacamii. Qamtam
llapan shongiiwan cuyaq. 2Cuyé amigu,
Diosnintsictam mafacii gampa almequi
alli cangannolla salorniquipis allilla
cananpagq, y tsenolla imecachopis alli
canequipagq. 3Allapam cushicorgé
waquin waugintsiccuna queman
shamurnin, qam creyiquiniquicho
shumagq y firmi cangequita
willacaydmuptin; y tseno carqa, rasonpa
caqchomi puricanqui. 4Wamracuna
Diosnintsicta cdsucur quecayanqanta
wiyarir, cushicongdnoqa manam imepis
cushicushqatsu ca.

5Cuyashga waugi, allapa allicunatam
siempri rurecanqui wauqintsiccunapag.
Forasteru cayaptinnidqa, mas allish
quecunqui. °Pecunam willacuyashqa
llapan creyicoqcuna ellucayashqancho
allapa cuyaquiniqui canganta. Y allim
canman pecuna biajincunata
siguiydnanpaq yanapecunequi, Diosnin-
tsic munanganno cananpaq. 7Pecunam
yarqayamushqa Teyta *Jesucristupaq

yachatsicurnin. Y manam ni ima
ayudatapis chasquiyashqatsu Diosnin-
tsicman mana marcédcoqcunapita.
8Tsemi pecunata allipa chasquishwan
rasonpa caq alli willaquita willacuyap-
tin yanapacoq canapag.

Ama Diotrefesnoqa rurétsu; antis
Demetriuno ruré

9Noqam cartacamorqa creyicoqcuna-
man; peru Diotrefes nishqan nunam,
pella mandaquita munar, mandayash-
qaqta chasquita munantsu. 19Tsemi
qamcunaman shamicur, llapan
parlanqanta yarpéatsishaq mana
allicunata, y mana caqcunata nogantsic-
paq wasantsic rimanqganta. Tsewanpis
manash gustutsu quecan; waugqintsiccu-
natapis chiyaptin, manash chasquintsu.
Y waquin waugicuna chasquita
munayaptinpis, manash permitintsu. Y
tse chasqui munaq wauqicunatapis
inglisiapitash qarqurin. 11Cuyé waugqi
Gayu, ama tseno mana allicunataqa
gamgqa rurétsu; sinoqa allillata ruré.
Pipis alli ruraqqa Diosnintsicwanmi
quecan; peru mana alli ruraqcunaqa

manam reqiyantsu Diosnintsicta.

121 Japan nunacunam Demetriu alli
canqantaqa parlayan. Y alli rurenincu-
nam rasonpa musyatsimantsic alli nuna
canqganta. Y noqacunapis tsenollam
willacuyé pe alli canqanta. Y musyan-
quim rasonpa caqta willacuyangéta.
13Mas atscaran can que cartacho

3 JUAN

willapdnagpaq, peru manachi papellla-
choga llapanta nicogmantsu. #Mas
bienmi prontu gamman shamita
munecd, cara cara toparir, shumaq
willaparinagpagq. 15Alli pasaquicho
cawaqui. Quecho caq amiguiquicunam
saludayashunqui. Y tsecho llapan
amigucunata saludequi jutinpayan.

